	Известување за почеток на подготовка на Предлог на Закон за изменување и дополнување на Законот за социјалната заштита


	Назив на министерство: 

	Министерство за труд и социјална политика

	Назив на предлог законот: 

	Предлог на Закон за изменување и дополнување на Законот за социјалната заштита

	Краток опис на проблемот: 

	Во системот на социјалната заштита се констатира дека одредени решенија значат оптоварување за граѓаните во обезбедување на соодветна документација при поднесување на барање, особено за остварување  на паричниот надоместок за помош и нега од друго лице. Во однос на ова право, како и за додатокот за слепило, мобилност и глувост во постојниот закон е предвидено дека овие надоместоци се лимитирани со висината на личните приходи на лицето, така што граѓаните чии што годишен нето приход по сите основи изнесува повеќе од вкупниот годишен износ на просечни нето месечни плати исплатени за секој месец за претходната година се доведуваат во нееднаква положба со граѓаните со пониски приходи и се оневозможени да ги остварат правата по основ на личната состојба и потреба од помош. Евидентна е потребата да им се овозможи на родителите на деца со телесни или ментални  пречки  во развојот и со најтешки облици на  хронични заболувања да користат право на надемосток на плата за скратено работно време и по наполнување на 26 годишна возраст на детето. 

	Цел на предлог законот: 

	Со предлогот на Законот се допрецизират, односно дополнуваат одредбите со цел за подобрување на помошта и заштитата на лицата кои имаат потреба од помош за задоволување на основните животни потреби и изедначување на нивните можности за вклучување во се којдневниот живот во заедницата.
Предложени се следниве законски решенија:
- Владата на Република Македонија да може да носи посебна програма за обезбедување на персонална асистенција;
- правото на паричен надоместок за помош и нега од друго лице, додатокот за слепило и мобилност, како и додатокот за глувост да се остваруваат без оглед на  приходите на лицето кое има потреба од помош за задоволување на основните животни потреби и вклучување во секојдневниот живот во заедницата;
- во постапката за остварување на правото на паричен надоместок за помош и нега од друго лице да престане обврската граѓаните да доставуваат конзилијарно мислење и наод од најмалку тројца лекари специјалисти од соодветни специјалности;
-  се овозможува  лице со умерени  пречки во менталниот развој да оствари правото на паричен надоместок за помош и нега од друго лице врз основа на наод, оцена и мислење на стручен орган со кој е утврден видот и степен на попреченост, издаден пред навршување на неговата 26 годишна возраст;
- се овозможува на родител на дете со телесни или ментални  пречки  во развојот и со најтешки облици на  хронични заболувања да оствари и користи право на надемосток на плата за скратено работно време, без оглед на возраста на детето;
- се предвидува стручниот работник кој е шест месеци пред пензионирање да не полага стручен испит заради проверка на потребното стручно знаење за вршење на работи од областа на социјалната заштита, а доколку не го положи стручниот испит да има право да полага по втор пат.

	Временска рамка за изготвување на законот
	05.6.2017 – 22.7.17

	Начин на вклучување на засегнатите страни:
	Јавен увид на предлогот на закон 
Предлог на Закон за изменување и дополнување на Законот за социјалната заштита е подготвен врз основа на консултативен процес со членови на Националниот совет на инвалидски организации,  здружението на родители „Ресурсен центар“, неформалната мрежа на родители на деца со пречки во развојот „пет до 12“, Хелсиншкиот комитет и Народниот правобранител на РМ 


	Најава за јавен увид и јавна расправа: 

	не

	Електронска адреса каде засегнатите страни ќе можат да ја преземат електронската верзија на предлогот на закон 

	sspasovska@mtsp.gov.mk
zmemeti@mtsp.gov.mk

	Адреса и/или електронска адреса каде ќе можат да се достават мислењата, забелешките и сугестиите: 

	sspasovska@mtsp.gov.mk
zmemeti@mtsp.gov.mk

	Одговорно лице за контакт во министерството: 

	Зихра Мемети
zmemeti@mtsp.gov.mk


